
Degildir bikr-i mazmûn tab'-ı pâk-i tâb-dârımda

Zelîha'dırk'olur âguş-gîr-i mâh-ı Ken'ânî[1]



Yazılmış tâ-ezel ser-defter-i nazm-âverân üzre

Cenâb-ı tab'ımın bu vechile elkab u unvânı



Sühan-sencân-ı Rûm'un sihr-sâz-ı mu'cîz-âsârdır

Nüket-bînân-ı asrın şâ'ir-i pâkize-iz'ânı



Bu isti'dâd-ı mâderzâd ile ammâ acebdir kim

Felek zından eder endûh u gamla bana devrânı



Güneh mi işledim sa'y eyledimse kesb-i irfâna

Nedendir bilsem âyâ bana böyle zulm ü udvânı



Şikâyâtım felekten sanma bî-baht olduğumdandır

Garaz tahlîstir dest-i cefâsından girîbânı



Bañ bir bundan â'la baht u ikbâl olmaz âlemde

Ki tuttu tab'ımın gûş-ı cihânı sıyt-ı irfânı



O da olmazsa ger kâfi değil mi bana bu devlet

Kim oldum sen gibi bir şâh-ı zî-şânın senâ-hânı



Du'âya başla bu demlerde *Ekrem* sıdkla zîrâ

Du'âdır şart-ı a'zâm söz bulunca hadd ü pâyânı



Cihân kim rûz-ı rustâhîze dek böyle olup bercâ

Ola tâ-bezm-i imkân cilvegâh-ı nev'-i insânî



----

Bu fikir ihtirâîdir

